
INSTITUT TEKNOLOGI AL-KHAWARIZMI
KEJAYAAN PELAJAR KEUTAMAAN KAMI

Sinopsis

Pengenalan

Institut Teknologi Al-Khawarizmi (INTEK) merupakan sebuah Institut
Pengajian Tinggi Swasta yang mengadakan program usahasama bersama
Institut Teknologi Mara (ITM). Berdasarkan kajian yang telah dibuat, kami
bercadang menubuhkan institut kami ini di bandar Kangar. Ini adalah
berdasarkan lokasinya yang strategik serta kemudahan asas yang dapat
memenuhi keselesaan pelajar. Di INTEK kami menyediakan 2 kursus iaitu
kursus sijil Pra Perdagangan dan Sijil Pra Sains.

Kami memilih lokasi perniagaan di kawasan Kangar di alamat tingkat
bawah, Bangunan KWSP, 01000 Kangar, Perlis. Kedudukan INTEK yang berada
di tengah-tengah pusat bandar memberi banyak kemudahan kepada pelajar —
pelajar. Memandangkan kerajaan negeri Perlis berhasrat menjadikan negeri ini
sebagai taman pendidikan, maka ini telah menarik minat kami untuk menceburi
bidang ini.

Pentadbiran

INTEK terdiri daripada lima orang rakan kongsi iaitu seorang pengurus
besar, pengurus pentadbiran, pengurus pemasaran, pengurus kewangan dan
pengurus operasi. Setiap aspek pentadbiran dilaksanakan oleh mereka yang
pakar dalam bidang masing-masing supaya pengendalian institut ini berjalan
dengan lebih lancar. Kesemua rakan kongsi telah memberi persetujuan untuk
menerima gaji yang berpatutan memandangkan institut ini baru dibuka dan
banyak aspek lain yang perlu diberi perhatian.

INSTITUT TEKNOLOGI AL-KHAWARIZMI

Pemasaran

Beberapa corak pemasaran yang baru telah difikirkan dapat menarik
pelajar telah dirancangkan dengan teliti bagi menyaingi para pesaing yang telah
lama beroperasi. Selain dari itu, ia juga dirancang sejajar dengan matlamat dan
objektif saiz pasaran. Pasaran INTEK meliputi kawasan Semananjung Malaysia
dan keutamaan diberikan kepada pelajar yang tinggal di sekitar Utara. Kami
akan memastikan pasaran INTEK akan terbuka dengan lebih luas dan mendapat

sambutan ramai.
Kewangan

INTEK mendapat semua modal melalui sumbangan rakan kongsi
sebanyak RM20,000 seorang kecuali pengurus besar yang menyumbangkan
sebanyak RM25,000. Kami juga ada membuat pinjaman dari Bank Islam
Malaysia sebanyak RM450,000. Ini menjadikan modal terkumpul kami sebanyak
RMS555,000.00.

Setiap rakan kongsi berhak keatas keuntungan perniagaan berdasarkan
kepada sumbangan pekongsi. Semua kerugian yang berlaku (jika ada) dari
perniagaan akan ditanggung oleh setiap rakan kongsi mengikut cara
pembahagian keuntungan yang ada.

Kesimpulan

Secara keseluruhannya, INTEK ditubuhkan dengan harapan agar
peratusan bumiputera akan melibatkan diri dalam perniagaan secara francais
akan dapat dipertingkantkan. Dengan adanya prinsip ini, wawasan 2020 dapat
dijayakan untuk melahirkan masyarakat berilmu yang akan menjadi lebih inovatif,
kreatif dan progresif.

